КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаын лӧсьӧдӧм уджалан условиеяс да удж видзӧм кузя мониторинг нуӧдӧм йылысь положение вынсьӧдӧм йылысь

_______________________________________
   
 Россия Федерацияса Удж кодекслӧн 216 статья серти Коми Республикаса Веськӧдлан котыр шуис:
    
1. Вынсьӧдны Коми Республикаын лӧсьӧдӧм уджалан условиеяс да удж  видзӧм кузя мониторинг нуӧдӧм йылысь положение содтӧдын индӧм серти.
       
2. Тайӧ шуӧмсӧ олӧм пӧртӧм бӧрся видзӧдны Коми Республикаса Юралысьӧс  вежысь — Коми Республикаса сьӧм овмӧсса министр В.А. Тукмаковлы.

           Коми Республикаса Юралысь                                                В. Гайзер

          Сыктывкар
          2013 вося рака тӧлысь 22 лун
          85 №

ВЫНСЬӦДӦМА

Коми Республикаса Веськӧдлан котырлӧн

2013 во рака тӧлысь 22 лунся 85 №-а шуӧмӧн

(содтӧд)

Коми Республикаын лӧсьӧдӧм уджалан условиеяс да удж видзӧм кузя мониторинг нуӧдӧм йылысь
ПОЛОЖЕНИЕ
       1. Коми Республикаын уджалан условиеяс да удж видзӧм кузя мониторинг нуӧдӧм йылысь тайӧ положениеыс (водзӧ — Положение) лӧсьӧдӧма Россия Федерацияса Удж кодекслӧн 216 статья збыльмӧдӧм могысь.
     2. Положениеыс урчитӧ Коми Республикаын уджалан условиеяс да удж видзӧм кузя мониторинг нуӧдӧм (водзӧ — мониторинг).
     
3. Мониторинглӧн могӧн лоӧ Коми Республикаын уджалан условиеяс да удж видзӧм ӧтувъя донъялӧм да сылӧн подув вылын сійӧс бурмӧдӧм кузя вӧзйӧмъяс лӧсьӧдӧм.
          4. Мониторинглӧн шӧр объектъясӧн лоӧны:
       
1) уджаланінъясын лӧсьӧдӧм уджалан условиеяс да могмӧдӧм удж видзӧм;
         
2) производственнӧй доймалӧмъяслӧн да уджсикас серти висьӧмъяслӧн тшупӧд;
    
3) производство вылын лоӧм неминучаысь да уджсикас серти  висьӧмъясысь уджалысьясӧс социальнӧя страхуйтӧм йылысь юӧръяс;
        4) удж сетысьӧн уджалан оланпастэчасӧ да мукӧд нормативнӧй инӧда актӧ, кӧні эм уджалан инӧд нормаяс, кутчысьӧм бӧрся канмусянь дінму видзӧдӧмлӧн бӧртасъяс;
          5) уджалан условиеяс кузя канму экспертиза нуӧдӧм серти бӧртасъяс;
     6) уджалан условиеяс да удж видзӧм бурмӧдӧм кузя республиканскӧй, отраслевӧй торъя мога уджтасъяс лӧсьӧдӧм да збыльмӧдӧм йылысь юӧр;

     
 7) уджалан условиеяс кузя уджаланінъяслысь аттестация нуӧдан бӧртасъяс;
         8) удж видзӧм кузя удж котыртӧмлӧн  нормативнӧй канму корӧмъяслы лӧсялӧм серти организацияясӧн ас вӧля серти декларируйтӧмлӧн бӧртасъяс;
       
 9) мероприятиеяс збыльмӧдӧм, кутшӧмъяс нуӧдсьӧны производство вылын лоӧм неминучаысь да уджсикас серти  висьӧмъясысь профилактика могысь,  производственнӧй доймалӧмъяс да уджсикас серти висьӧмъяс чинтӧм кузя ӧлӧдан мераяс сьӧмӧн могмӧдӧм йылысь юӧр;
   
  10) удж видзӧм кузя уджалысьясӧс велӧдӧм, сы лыдын организацияса юрнуӧдысьясӧс да удж сетысьясӧс — асшӧр уджалысьясӧс, удж видзан корӧмъяс кузя тӧдӧмлунъяс налысь прӧверитӧм урчитӧм пӧрадок серти нуӧдӧм йылысь юӧръяс;
       
 11) удж видзан юкӧнын услугаяс сетысь аккредитуйтӧм организацияяслысь система лӧсьӧдӧм йылысь юӧр;
         12) удж видзан юкӧнын уджалысьяслысь инӧдъясӧ да оланпас серти интересъясӧ кутчысьӧм бӧрся Коми Республикаын ӧтйӧза видзӧдӧм котыртӧм йылысь юӧръяс.
               5. Мониторинг нуӧдӧм могмӧдӧ:
               1) удж видзан юкӧнын лёктор вайысь збыльтор аддзӧм;
       2) лӧсьӧдӧм уджалан условиеяс да удж видзӧм кузя петкӧдласъяс прогнозируйтӧм;
       3) уджалан условиеяс да удж видзӧм бурмӧдӧм,  производственнӧй доймалӧмъяс да уджсикас серти висьӧмъяс чинтӧм кузя эновтны позьтӧм  да дыр кадся мераяс индӧм;
         4) уджалан условиеяс да удж видзӧм бурмӧдӧм вылӧ индӧм мераяс збыльмӧдӧм кузя вӧзйӧмъяс лӧсьӧдӧм;
            5) Коми Республикаса канму власьт органъяслы, Коми Республикаса меставывса асвеськӧдлан органъяслы, организацияяслы да олысьяслы уджалан условиеяс да удж видзӧм юкӧнын канму политикалӧн шӧр туйвизьяс збыльмӧданног йылысь юӧртӧм;
         6) Коми Республикаын удж видзӧмӧн веськӧдлан канму системалысь окталун содтӧм;
       
  7) Коми Республикаын лӧсьӧдӧм уджалан условиеяс да удж видзӧм йылысь Коми Республикаса Веськӧдлан котырлы быдвося доклад лӧсьӧдӧм;
       
  8) уджалан условиеяс да удж видзӧм кузя ставроссияса мониторинг нуӧдӧм вылӧ колана юӧръяс лӧсьӧдӧм.
  
  6. Мониторинг нуӧдсьӧ Коми Республикаса экономика сӧвмӧдан министерствоӧн (водзӧ — Министерство)  быд во косму тӧлысь 20 лунысь оз сёрӧнджык.
        
Мониторинг нуӧдсьӧ Коми Республика мутасын меститчысь организацияс, ӧтувтӧм организацияяс да асшӧр уджалысьяс серти налӧн котыртан-инӧда форма да ведомствоӧ пырӧм вылӧ видзӧдтӧг, кытчӧ пырӧны (водзӧ — мониторингын участвуйтысьяс):
          1) Коми Республикаса олӧмӧ пӧртысь власьт органъяс;
          2) Коми Республикаын канму удж инспекция (сёрнитчӧм серти);
     3) Ньӧбасьысьяслысь инӧдъяс да мортлысь бур олӧм доръян юкӧнын Федеральнӧй дӧзьӧр службалӧн Коми Республикаын  веськӧдланін (сёрнитчӧм серти);
     
4) Россия Федерацияса социальнӧя страхуйтан фондлӧн Коми Республикаын дінму юкӧн (сёрнитчӧм серти);
           5) мукӧд орган да организация налӧн компетенция серти.
     7. Мониторингын участвуйтысьяс сетӧны Министерствоӧ мониторинг нуӧдӧм вылӧ колана юӧр оланпастэчасӧн урчитӧм форма да кадколаст серти.
           8. Министерство збыльмӧдӧ:
          1) мониторингсӧ методическӧя могмӧдӧм;
    2) мониторингын участвуйтысьясӧн сетӧм юӧр ас кадӧ чукӧртӧм да обработайтӧм;
        
3) мониторингын участвуйтысьясӧн сетӧм юӧр ӧтувтӧм да анализируйтӧм;
     
 4) тайӧ Положениелӧн 5 пунктын индӧм туйвизьяс кузя мероприятиеяслысь урчитӧм пӧрадок серти план дасьтӧм ода-кора тӧлысь 20 лунысь абу сёрӧнджык кадколастӧ;
           5)  Коми Республикаын лӧсьӧдӧм уджалан условиеяс да удж видзӧм да найӧс бурмӧдӧм кузя мераяс  йылысь Коми Республикаса Веськӧдлан котырлы урчитӧм пӧрадок серти быдвося доклад лӧсьӧдӧм;
        6)  уджалан условиеяс да удж видзӧм кузя ставроссияса мониторинг нуӧдӧм вылӧ колана юӧръяс Россия Федерацияса удж да социальнӧй доръян министерствоӧ урчитӧм пӧрадок серти лӧсьӧдӧм да сетӧм;
       7) Министерстволӧн официальнӧй сайтын «Ӧтуввез» юӧр сетан да телекоммуникационнӧй везйын лӧддза-номъя тӧлысь 1 лунысь абу сёрӧнджык кадколастӧ мониторинг кузя бӧртасъяс йӧзӧдӧм.
Христофорова Л.П., 4968 зн. 

